
usullari qo‘llaniladi, ular fizik va kimyoviy usullarga bo‘linadi. Har ikkala 

yondashuvning o‘ziga xos afzalliklari va cheklovlari bo‘lib, ularning tanlovi 

davolash strategiyasiga, kasallik turiga va hujayralarning xususiyatlariga bog‘liq. 

Kelajakda bu usullar yanada takomillashib, gen terapiyasining xavfsizligi va 

samaradorligi oshirilishi kutilmoqda. 

Anotatsiya. Apoptoz -bu hujayralarning dasturlashtirilgan oʻlimi boʻlib, 

organizmning rivojlanishi va gameastazini saqlash uchun muhimdir. Mitoxondriya 

apoptozning ichki yoʻlida markaziy rol oʻynaydi, chunki uning membranasidan 

sitoxrom c ajralib chiqishi kaspazalar kaskadini faollashtiradi. Bu jarayon 

hujayraning tartibli nobud bolishini ta’minlaydi va turli kasalliklarning oldini 

olishda muhim ahamiyatga ega.  

Kalit soʻzlar. apoptoz, sitoxrom c, kaspaza, ROS, Fas retseptorlari, hujayra 

oʻlimi, Alsgeymer, Parkinson. 

Organizmdagi hujayralarning hayoti cheklangan boʻlib, ular ma’lum vaqt 

davomida yashab, soʻng tabiiy ravishda nobud boladi. Bu jarayon apoptoz deb 

ataladi va organizm rivojlanishi, immun javob va toʻqimalarning yangilanishida 

muhim ahamiyatga ega. Apoptoz jarayoni hujayralarning tartibli yoʻq qilinishini 

ta’minlaydi va uning buzilishi turli kasalliklarga, jumladan saraton va 

nevrodegenerativ kasalliklarga olib kelishi mumkin. Apoptozning asosiy 

yoʻnalishlaridan biri ichki mitoxondriyal yoʻldir. Mitoxondriya bu jarayonda 

markaziy rol oʻynaydi, chunki u apoptotik signalizatsiyada ishtirok etuvchi 

oqsillarni ajratib chiqaradi. 

Apoptoz jarayoni ikkita asosiy yo‘l orqali amalga oshiriladi [1]. Ichki 

(mitoxondriyal) yo‘l va [2]. Tashqi (repseptor orqali) yo‘l. Tashqi yo‘lda hujayra 

yuzasidagi o‘lim retseptorlari legandlar bilan bog‘lanib, kaspaza-8 ni faollashtiradi. 

Bu esa kaspaza-3 kabi effektor kaspazalarni ishga tushiradi va hujayraning nobud 

bo‘lishiga sabab boʻladi. Ichki yo‘lda mitoxondriya hujayraning o‘lim dasturini 

ishga tushiradi, bunda sitoxrom c va boshqa apoptik oqsillar ajralib chiqadi. Tashqi 

yo‘lda esa Fas retseptorlari yoki TNF-α retseptorlari orqali kaspazalar faollashadi. 

Mitoxondriya apoptoz jarayoning asosiy komponentlaridan biri bo‘lib, u ichki 

yo‘lda hal qiluvchi rol o‘ynaydi. Sitoxrom c mitoxondriya ichki membranasidan 

ajralib chiqib, apoptosoma hosil qiladi va kaspaza-9 ni faollashtiradi. Bu esa 

kaspaza-3 va boshqa effektor kaspazalarning ishga tushishiga sabab bo‘ladi. 

Bundan tashqari, mitoxondriya hujayradagi oksidlovchi stress darajasini belgilaydi 

va apoptik jarayonni boshlash yoki to‘xtatishga yordam beradi. Shuningdek, 

mitoxondriyal disfunksiya hujayra o‘limiga olib keladigan reaktiv kislarod 

turlarining (ROS) hosil bolishiga ham sabab bo‘ladi. 

Mitoxondriya nafaqat hujayraning energiya ishlab chiqarish markazi, balki 

apoptik signalizatsiyaning asosiy boshqaruvchisi ham hisoblanadi. Uning 

membranasining o‘tkazuvchanligi oshganda, sitoxrom c va boshqa apoptik oqsillar 

sitoplazmaga chiqadi. Bu jarayon apoptosomaning shakllanishiga va kaspazalar 

kaskadini faollashtirishga sabab bo‘ladi. Bundan tashqari mitoxondriya 

membranasining buzilishi natijasida pro-apoptotik oqsillar, jumladan SMAC va 

AIF, chiqarilib apoptotik jarayonni tezlashtiradi. Metoxondriyaning disfunksiyasi 

apoptozning notog‘ri ishlashiga olib kelishi mumkin, bu esa saraton va degenerativ  

kasalliklarning rivojlanishiga sabab bo‘ladi. Apoptozning buzilishi turli 

kasalliklarga sabab bolishi mumkin. Masalan, ortiqcha apoptoz nevrodegenerativ 

kasalliklar (Alsgeymer va Parkinson kasalliklari) rivojlanishiga olib keladi, kam 

apoptoz esa saraton kasalliklari bilan bogʻliq. 

Apoptoz organizmning normal rivojlanishi va toʻqima gameostazini 

ta’minlashda muhim jarayon hisoblanadi. Mitoxondriya ushbu jarayonda markaziy 

o‘rinni egallaydi va uning faoliyati kasalliklarning oldini olishda muhim 

ahamiyatga ega. Mitoxondriyaning apoptozdagi roli nafaqat sitoxrom c ning 

chiqarilishi, balki oksidlovchi stress nazorati va signalizatsiya jarayonlarida ham 

nomoyon boladi. Bu yo‘nalishdagi ilmiy tadqiqotlar tibbiyot va farmakologiyada 

yangi terapiya usullarini ishlab chiqishga yordam beradi. 

Annotatsiya: Ushbu maqolada parkinson kasalligi haqida va uning kelib 

chiqish tarixi haqida batafsil ma‘lumot berilgan. Parkinson kasalligiga uchragan 

bemorlarninig holatlari va ushbu kasallikning o‘rganilish va davolash usullari ham 

qisqacha yoritilib o‘tilgan. 

